
anggonă setolop lampoe tekēning kekebnē, meka, loemoer 
moeah. sepenoenggalannē ,,bias melēlă".

Paras tekēn bias melēlanē ento dadahă apangă dadi ēntjēh 
wiadin njag. Doegasē nadah totonan adoekină tawas (terawas) 
tekēn reratjikan anē lēn-lēnan anē dadi anggonă ngenjagang 
bias tekēn parasē totonan. Sesoebannē melah njagnē, lantas 
poelangă sig penjangkaan barang-barang soroh piring tjawanē. 
Soebă peragat, lantas barang-barangē ento wadahină gerobag 
wiadin peti, adepă tekēn soedagar-soedagar piring tjawanē, 
laoet kirimangă ketoko-tokonē ditanah Djawă moeah ketokonē 
anē lēn-lēnan anē padă mesenan Soedagarē oeli Eropă;
dedagangannē lioenan soroh barang-barang widjiling Eropă 
soedagar Tjinanē dedagangannē barang-barang weton oeli 
tanah Tjină; soedagar-soedagar Djepangē dedagaagannē masih barang-barang oeli tanah Djepang.

Anakē dini tondēn adă anē bisă ngaē barang-barang soroh 
piring tjawan boekă kēto, dēning singdă adă anē ngoepadi 
gegaēnē totonan. Jēn njak meladjahin, pedas bisă; jan soebă
bisă ento ngeranajang bagian anakē bisă, kerană barang-
barang soroh piring tjawane boeat pesan. Soemasat meke-
djang anakē nganggon barang-barangē ento. Apă boein pară 
agoeng-agoeng moeah peră baoedandanē. Dadianjă barang-
barang soroh piring tjawanē ento pedas lais dogēn.

Anakē di-Bali anē patjoelan toer djoh tekēning toko, lioe anē padă nganggon kaoe. Barang-barangē anē gaenă adji kaoen njoeh, loeirne : pedaaran, wadah njioep djoekoet, sindoek nasi, sindoek djockoet tekēning tjēdok.


6.  SOETERĂ.
Penekan soeteranē oeli digoemi soenantară, loeirē; oeli tanah Asiă, Eropă, Amerikă moeah oeli digoeminē lēn-lēnan. Minăkadinnē pesan oeli tanah Tjină, Indoe, Pērsi moeah oeli Sepanjol. Dipoelo Djawă langah anakē njak noenoen soeteră;

